
EVA FUENTES SENRA, VERÓNICA LEDO LANÇAO E NATALIA GONZÁLEZ COEGO, ROCÍO FERNÁNDEZ GONZÁLEZ E Mª EVA PAZ AGUIAR, RECOÑECIDAS CO XV PREMIO ÁS MULLERES “DNA. MARUJA GUTIERREZ” 2021
· O acto de entrega de premios terá lugar o vindeiro luns, 8 de Marzo, a partir das 20.00 h, no Salón Teatro 
Martes, 2 de marzo de 2021
Eva Fuentes Senra pola Gandeiría Xoco S.C.; Verónica Ledo Lançao e Natalia González Coego pola empresa Educalecrín S.C.; Rocío Fernández González polo seu labor social e

Mª Eva Paz Aguiar do “Bar Rosaleda” resultaron as gañadoras do XV Premio ás Mulleres “Dna. Maruja Gutiérrez 2021”, promovido polo Concello, a través das Concellerías de Igualdade e de Comercio do Concello de Lalín, con motivo do 8 de Marzo “Día Internacional das Mulleres” e dirixido a visibilizar e distinguir a profesionalidade, a capacidade de iniciativa empresarial e a traxectoria persoal e social das mulleres lalinenses no 2021. 

Este premio nace coa finalidade de difundir as achegas das mulleres lalinenses á sociedade, promovendo a transformación de estereotipos sexistas e rachando coas situacións de discriminación por razón de xénero, así como para estimular e recoñecer o esforzo e a traxectoria de mulleres que están desenvolvendo un labor importante e relevante no ámbito da igualdade de oportunidades a fin de que sirva de exemplo para toda a sociedade e referente para as novas xeracións de mulleres.
Os ditos premios, cuxo fallo vén de ser ratificado na Xunta de Goberno de onte 1 de marzo, serán entregados nun acto público, que terá lugar o luns 8 de Marzo, ás 20.00 h, no Salón Teatro, e que se enmarca dentro das actividades do Concello de Lalín organizadas con motivo do “Día Internacional das Mulleres”, e que se desenvolverá coas medidas de seguridade e aforo pertinentes (de feito cambiou o lugar habitual de celebración, que viña sendo o Museo Municipal, polo Auditorio, por razóns de aforo).
O xurado que se reuniu o 24 de febreiro e que acordou tras unha meditada deliberación escoller entre as 10 candidaturas presentadas este ano, estivo integrado polas concelleiras de Relacións Veciñais, que presidiu por delegación do alcalde, Marisa Álvarez; de Igualdade, Begoña Blanco; de Comercio, Karen Fernández, e de Política Social, Paz Pérez; pola psicóloga do CIM, Teresa Rocha; pola técnica de Emprego, María Pérez Seoane; pola secretaría técnica de AED, Mª Jesús García Diéguez, e pola axente de Igualdade, Mª Jesús Payo, en calidade de secretaria do xurado.
Eva Fuentes Senra, pola empresa Gandeiría Xoco S.C., recibirá o premio na categoría de xove empresaria; Verónica Ledo Lançao e Natalia González Coego na categoría de “empresaria innovadora”. 

O xurado acordou tamén outorgar o Premio “Dna. Maruja Gutiérrez” na modalidade de Mulleres en Movemento a Rocío Fernández González polo seu labor social e a Mª Eva Paz Aguiar na modalidade de traxectoria profesional “Toda unha vida”.
O histórico de gañadoras nas quince edicións suma máis de medio cento de mulleres lalinenses recoñecidas co “Dna. Maruja Gutiérrez” (achégase listaxe).

Teléfonos de contacto das persoas gañadoras

· Xove Empresaria: Dna EVA FUENTES SENRA pola empresa GANDEIRÍA XOCO S.C. - 660 39 67 71
· Empresaria Innovadora: Dna. VERÓNICA LEDO LANÇAO 634 61 61 92 E NATALIA GONZÁLEZ COEGO 687 37 46 67 pola empresa EDUCALECRÍN S.C.
· Traxectoria “toda unha vida”: Dna. Mª EVA PAZ AGUIAR 608 08 74 15
· Mulleres en movemento: Dna. ROCÍO FERNÁNDEZ GONZÁLEZ pola súa labor social. 699 504 940
GAÑADORAS XV PREMIO ÁS MULLERES DNA. MARUJA GUTIÉRREZ 2021
Eva Fuentes Senra - Xove empresaria
Eva actualmente ten 34 anos, cursou en Sergude un curso de Técnica Superior de Administración de Empresas Agropecuarias.
No ano 2006, sendo moi nova, decide incorporarse á explotación da súa familia, creando a Gandeiría Pidre S.L., na que traballa durante anos.
Co paso do tempo e a experiencia adquirida, Eva casa e decide xunto co seu marido que tamén se adica á explotación gandeira, fusionar ambas explotacións creando a Gandeiría XOCO SC, na que ocupa o posto de xerente.
Dita gandeiría está localizada no Lugar de Maceira, e dedícase á explotación de gando bovino para a produción de leite.
O de Eva é un dos centos de exemplos de mulleres gandeiras da nosa zona, cun labor imprescindible, e ás veces pouco recoñecida e valorada.
Eva, como a inmensa maioría das mulleres, concilia vida familiar e laboral, sendo nai dun pequeno de 6 anos e convivindo e atendendo a persoas maiores.
Verónica Ledo Lançao e Natalia González Coego – Empresarias innovadoras
Verónica fixo o Grao de Bioloxía e Máster en Restauración de Ecosistemas e Natalia formouse en diferentes materias de índole medioambiental e social e cursou 4 anos do Grao de Dereito. Ambas teñen varios cursos de formación complementaria; pertencen a diferentes asociacións; teñen 27 anos e son creadoras e directoras de Educalecrín S.C.
Empresa que nace en plena pandemia e formalízase en xullo de 2020. 
A súa personalidade creativa, persistencia, automotivación, traballo na seguridade en si mesmas e apoio de moitas persoas foron elementos clave para non abandonar o proxecto, xa que non foi fácil emprender nesas circunstancias.
É unha empresa de educación ecosocial, isto significa, que para elas é relevante unha educación tanto en temáticas sociais como medioambientais. O traballo neste dobre plano debe ir da man para avanzar como sociedade dun xeito real, xa que consideran que a liberdade é un dereito fundamental das persoas, máis que o seu límite está en respectar os dereitos das demais, e nese “demais” inclúen ademais das persoas, ao resto dos seres con independencia da especie á que nos refiramos.
Desde Educalecrín tratan varias temáticas aínda pouco coñecidas.
Son a primeira empresa galega que oferta un curso de formación específico sobre a Creación de Relacións Saudables e Satisfactorias.
Atópanse entre as 5 primeiras e únicas organizacións galegas que ofertan educación sobre o Método de Comunicación coñecido como CNV. Este método comunicativo foi creado por Marshall Rosenberg, e usado en diferentes mediacións de carácter internacional, dentro, por exemplo do marco da ONU.
Ofertan formación sobre benestar animal, saúde e medioambiental (a relación entre elas), restauración de ecosistemas, así como formación específica en equidade de xénero e diversidade.
Nas diferentes actividades que ofertan teñen presente a equidade de xénero.
O seu modo de traballar baséase nunha constante creación de acordos. Segundo as súas propias palabras aportan o mesmo esforzo, tempo, contido, decisións..., chegando a ser case unha única “persoa física e xurídica”.
Sen dúbida, trátase de mulleres emprendedoras, innovadoras e con suficientes e consolidadas motivacións para levar a cabo os seus proxectos.
Rocío Fernández González - Mulleres en movemento
De pai chantadino e nai lalinense Rocío nace en Lalín un 27 de marzo de 1981 no seo dunha familia traballadora.
Rematados os seus estudos de BUP e COU, coa idea clara de que o seu eran os números, decide estudar un ciclo formativo de grao superior de Administración e Finanzas no IES LAXEIRO. Como parte desta formación en abril do 2001 entra para realizar as súas prácticas en GSI.
Esta empresa afincada no Polígono de Lalín, tiña apenas 1 ano de traxectoria, polo que a sorpresa foi maiúscula cando unha vez rematadas as súas prácticas lle ofreceron un contrato xa como empregada en firme da sociedade.
GSI dedícase ó subministro industrial (ferraxería), un sector predominantemente masculinizado, polo que toparse a unha moza atendendo clientes foi unha grande sorpresa. Os comezos como responsable do punto de venta de Lalín non foron doados, xa que moitos dos clientes (85% deles homes) eran remisos a que os atendera unha muller (“ti que vas saber”, “chámame a un compañeiro para que me diga”,...) Por sorte, a súa impresión ía cambiando co asesoramento que Rocío lles ía prestando, e logo de 20 anos é a cara visible da tenda de Lalín.
Nun proceso de continua formación e adaptación aos novos tempos (promoción dos produtos en tick tock) vén de ser recoñecida co premio “Joven Ferretera de España 2020” onde puxo en valor o papel da muller ferreteira.
Nestes 20 anos Rocío axudou a visibilizar o papel da muller nun sector tremendamente masculinizado, aportando ademais do seu coñecemento e bo facer, a atención nos detalles e a inclusión da labor social como parte do día a día coa colaboración con entidades locais como Carabelo, O Mencer, Aranes, Aspadeza, Fundacións Amigos de Galicia...
Mª Eva Paz Aguiar - Traxectoria toda unha vida
María Eva Paz Aguiar nada no ano 1949 na aldea de San Martiño de Asperelo pertencente o Concello de Rodeiro, no eido dunha familia de labregos sendo a irmán maior de 3. 
Con tan só 15 anos (1964-1965) comeza o súa andaina laboral aprendendo tarefas de modista.
No ano 1966 marchou para Barcelona a traballar de interna na casa dun actor.
No ano 1967 contrae matrimonio cun veciño de Ourín do Concello de Rodeiro e xuntos emigran a Francia. Ela traballaba como limpadora en oficinas, tendas e tamén de conserxe nun edificio.
No ano 1974 fixeron o edificio onde reside actualmente, pero anos antes fixeran outra casa no calello do Manuel Rivero, pero a María gustáballe máis a Avda. Luis González Taboada, co cal venderon a da calella para poder facer o edificio, e tiveron que estar uns anos mais emigrados en Francia.
No ano 1978 estando en Francia, finou o maior dos 3 fillos con tan só 7 anos nun accidente na Avda. Luis González Taboada (pois estaba interno no colexio Sagrado Corazón de Lalín); ese mesmo ano prepararon todo para regresar da súa emigración no país veciño de Francia.
Iniciouse no mundo da Ferretería no baixo do edificio que construíran no ano 1974, durante 3 anos.
No ano 1983 abriron o Bar Rosaleda, o cal conta con case 40 anos de historia, sendo un dos clásicos do noso pobo. No medio deses 40 anos alugárono un tempo cando morreu o seu compañeiro de vida. Pero María seguiu loitando para sacar as dúas fillas adiante e volveu facerse cargo do bar. Hoxe en día rexentando pola súa filla maior Silvia Gómez Paz.
En definitiva, todas e cada unha delas tiveron que enfrontarse e ségueno facendo a diferentes obstáculos, para acadar as súas metas.
GAÑADORAS DO PREMIO ÁS MULLERES
 “Dna. Maruja Gutiérrez” 2007-2021
2007:
· DNA. OFELIA CALVIÑO FERNÁNDEZ, pola empresa “Fotografía e tendas Bernabé, S.L.”
· DNA. ÉLIDA RODRÍGUEZ QUINTEIRO, pola empresa  “Géneros de punto Montoto” 
2008:
· Xoven Empresaria: DNA. Mª JESÚS SENRA GAMALLO, pola empresa “Fogar Santa Rita”
· Empresaria Innovadora: DNA. Mª FE BLANCO GONZÁLEZ, pola empresa                   “E- reciclaxe de cartuchos”
· Traxectoria profesional “toda unha vida”:  DNA. TERESA FERNÁNDEZ LALÍN, pola empresa “Peluquería Maykel”
· Premio especial a título póstumo: DNA. CARMEN LÓPEZ,  pola empresa “Mercería Carmiña”
2009:
· Xoven Empresaria: DNA. PATRICIA MARTÍNEZ RODRÍGUEZ, pola empresa “Eduvía”
· Empresaria Innovadora: DNA. Mª JOSÉ FAÍLDE VILAR, pola empresa “Ginkgo Biloba”
· Traxectoria profesional “toda unha vida”: Dna. Mª FE NOVOA CUÑARRO, pola empresa “Perfumería Fegus, S.L.”
2010:
· Xoven Empresaria: DNA. Mª FE FONTÁN SUÁREZ, pola empresa “Clinident, S.L.”
· Empresaria Innovadora: DNA. Mª PILAR FERNÁNDEZ COSTOYA, pola empresa          “ Agrodeza”
· Traxectoria profesional “toda unha vida”: DNA.  NÉLIDA CASTRO GRANJA, pola empresa “Nélida Castro Granja, S.L.”
2011:
· Mulleres en Movemento: DNA. TERESA BLANCO ÁLVAREZ, polo seu labor social e dedicación.
· Xoven Empresaria: DNA. PAULA BELOSO DAPARTE, pola empresa “Centro de

Ensino Beloso”.
· Empresaria Innovadora: DNA. CONCHA PENAS REY, pola empresa “Excavaciones Vilariño Deza S.L.” 
· Traxectoria profesional “toda unha vida”: DNA. VICTORIA CASTRO DOBARRO, pola empresa “Victoria Castro S.L.”
2012:
· Mulleres en Movemento: DNA. ESPERANZA GONZÁLEZ NOVOA, Presidenta da Asociación “Cabaleiros do Deza” 
· Xoven Empresaria: DNA. MÓNICA CUIÑA DOVAL e DNA. Mª JOSÉ FUENTES GARCÍA, da empresa "Micapeca”
· Empresaria Innovadora: DNA. HORTENSIA RIELO SÁNCHEZ, da empresa "Perfumería Hortensia"
· Traxectoria profesional “toda unha vida”: DNA. Mª PAZ CUÑARRO CARBALLUDE, da empresa " Librería Dalvi" 
2013:
· Mulleres en Movemento: DNA. ANA BELÉN GARCÍA GONZÁLEZ, Delegada da Asociación do pobo saharuai en Lalín Deza.
· Xoven Empresaria: DNA. ESTHER Mª BLANCO SOUTO, da empresa “Autocares Presas”
· Empresaria Innovadora: DNA. ÁNGELA GARCÍA DEL CUETO, da empresa "Los dulces de Ángela”
· Traxectoria profesional “toda unha vida”: DNA. Mª ROSARIO LEÓN BENÍTEZ           da empresa  “ NAVAZA pastelería-bombonería”
2014:
· Mulleres en movemento: ASOCIACIÓN SOCIOCULTURAL " MÁISQUEDANZA "
· Xoven Empresaria: DNA. MARGARITA GALLEGO FERNÁNDEZ, da empresa " Academia Bridge´s School "
· Empresaria Innovadora: DNA. Mª INÉS PORTELA OTERO, da empresa "Fernández - Portela, S.C."
· Traxectoria profesional “toda unha vida”: DNA. ODILA FERNÁNDEZ BUJÁN, da empresa " Paquetería Mario"
2015:
· Mulleres en movemento: DNA. BEATRIZ FERRADÁS GALLEGO, pola súa labor, solidaria e altruísta en favor das persoas máis necesitadas.
· Xoven Empresaria: DNA. INÉS E PIEDAD FUENTES CAMBA, da empresa  "Alda - nenos"
· Empresaria Innovadora: DNA. ANA ISABEL RODRÍGUEZ DÍAZ, da empresa "ANIMALIA - Centro veterinario"
· Traxectoria profesional “toda unha vida”: DNA. CONCEPCIÓN GONZÁLEZ LÓPEZ, da empresa "Lencería Lilas"
2016: 
· Mulleres en movemento: DNA. BÁRBARA NAVAZA, pola súa labor social, solidaria, intercultural e investigadora na promoción da saúde e na promoción da igualdade.
· Xoven Empresaria: DNA. ROSA HERNÁNDEZ FACAL, pola empresa “LA TAZA DULCE”
· Empresaria Innovadora: DNA. MARISOL REY PEREIRO, pola empresa “PIZZA PARK, S.C

· Traxectoria profesional “toda unha vida”: DNA. CONCEPCIÓN LAMAZARES GONZÁLEZ, pola empresa “RESTAURANTE AGARIMO” 
2017:
· Mulleres en movemento: DNA. MARÍA BLANCO LÓPEZ, pola súa labor social e solidaria.
· Xoven Empresaria: DNA. CRISTINA MARTÍNEZ HERNÁNDEZ, pola empresa “IT´S ONLY”
· Empresaria Innovadora: DNA. RAQUEL DOALLO ÁLVAREZ, pola empresa “Cestola na Cachola”
· Traxectoria profesional “toda unha vida”: DNA. DOLORES SOTO VILLAVERDE, pola empresa “Casa Sanmartín” (O Corpiño)
2018:
· Mulleres en movemento: ABELLONAS - CLUBE RUGBY CORETI LALÍN, pola súa labor social, pola promoción do rugby e dos seus valores cara a igualdade.
· Xove Empresaria: DNA. ROCÍO IGLESIAS RODRÍGUEZ, pola empresa “ROCÍO IGLESIAS-NAIL´S BEAUTY & CARE” 
· Empresaria Innovadora: DNA. SUSANA AGUIAR CARRAL, pola empresa “KALEKÓI, S.L.”
· Traxectoria profesional “toda unha vida”: DNA. DORINDA CASTRO LÓPEZ, pola empresa “BAR AIRIÑOS” 
2019: 
· Mulleres en movemento: Asociación Cultural Scene Ballet Dance do Deza.
· Xove Empresaria: DNA. Elisa Abeledo Vilar, pola empresa “Zapatería Huella”
· Empresaria Innovadora: DNA. Sandra Vilar Frade,  pola empresa “El vestidor de Chloe”
· Traxectoria “toda unha vida”: DNA. Carmen Amorín Presas, DNA. Mª Carmen Batán Amorín, e DNA. Mirian López Batán, pola empresa “Mariany Infantil”
2020:
· Mulleres en movemento: DNA. VANESA INSAURRALDE RAMÍREZ, por CENTRO COUCHING DEPORTIVO ETP.
· Xove Empresaria: DNA. AIDA SOTO MAZÁS, pola empresa NELA’S TREND
· Empresaria Innovadora: DNA. VANESSA TABOADA SANTÍN, pola empresa VANESSA TABOADA DIETISTA.
· Traxectoria “toda unha vida”: DNA. Mª DOLORES CURRÁS MIGUÉLEZ, pola empresa RESTAURANTE A PONTE – BOTOS.

2021:
· Mulleres en movemento: DNA ROCÍO FERNÁNDEZ GONZÁLEZ polo seu labor social.
· Xove Empresaria: DNA. EVA FUENTES SENRA pola empresa Gandeiría Xoco S.C..
· Empresaria Innovadora: DNA. VERÓNICA LADO LANÇAO E NATALIA GONZÁLEZ COEGO pola empresa Educalecrín S.C.
· Traxectoria “toda unha vida”: DNA. Mª EVA PAZ AGUIAR do “Bar Rosaleda”.
Gabinete de Comunicación

